
				এই পাতাটির মুদ্রণ সংশোধন করা প্রয়োজন। 
উনবিংশ পরিচ্ছেদ
ইংলণ্ডে নারী জাতির উন্নত অবস্থা । নিম্ন শ্রেণীর মধ্যবিত্ত পরিবারে নারীদিগের পড়ার অভ্যাস । মধ্যবিত্ত শ্রেণীর নারীগণের উন্নত চরিত্র।
সামাজিক সুব্রীতির শাসন।
ইম্পিী পরিবার ।
-b"ל לצ
ইংলণ্ডে নারী জাতির উন্নত অবস্থা।-ইংলণ্ডে গিয়া যাহা প্রধান রূপে আমার চক্ষে পড়িল এবং যাহা দেখিয়া আমি বিস্মিত হইয়া
গেলাম, তাহা নারী জাতির উন্নত অবস্থা। আমি প্রায় প্রতি দিন দেখা হইলেই দুর্গামোহন বাবুকে বলিতাম, “দুৰ্গামোহন বাবু এ ত মেয়েরাজার দেশ ; মেয়েদের গুণেই এ দেশ এত বড়।” তিনি বলিতেন, “তাই তা! এখন বুঝিতেছি, কেন নেপোলিয়ন বলিয়াছিলেন, ইংলণ্ডের মেয়েদের মতন মেয়ে দেও, আমি ফ্রান্সকে সামাজিক ভাবে বড়, করিয়া তুলিতেছি।” বস্তুতঃ, ইংলণ্ডে গিয়া আমার এই দৃঢ় প্রতীতি জন্মিয়াছে যে, ইংলণ্ডের মহত্ত্বের পশ্চাতে ইংলণ্ডের নারীগণ ।
আমি ধনী রমণীগণের সহিত মিশিবার অবসর পাইতাম না, সুতরাং তঁহাদের স্বভাব চরিত্রের কথা কিছু বলিতে পারি না ; মধ্যবিত্ত শ্রেণীর মেয়েদের সঙ্গে মিশিতাম, সুতরাং তঁহাদের বিষয়ই জানি। এ দেশের লোক অবরোধ প্রথার মধ্যেই বৰ্দ্ধিত, সুতরাং তঁহাদের মনে এই সংস্কার বদ্ধমূল যে নারীগণ স্বাধীন ভাবে সর্ব্বত্র গতায়াত করিলে তাহারা আপনাদের চরিত্রের পবিত্রত রক্ষা করিতে পরিবে না। এ যে

